
ᑭᐊᑐᓪ ᑕᓯᐅᑉ ᓯᓚᑖᒍᑦ ᐱᓱᔪᒡᕕᒃ
ᑖᖕᑯᕆᐅᕆᐅᑉ ᑲᖏᖅᖢᐊᓂ

ᐊᔾᔨᓕᐅᕆᔪᖅ: ᕗᕆᐊᑦ ᓕᒪᐃᐊ



1 ᑭᓚᒦᑕ = 0.62 ᒪᐃᓕᐅᖕᒪᑕ

1 ᒦᑕᑦ = 1.09 ᐆᒃᑑᑎᐅᖕᒪᑕ  

10 ᒥᓕᒦᑕ = 0.39 ᐃᓐᓯᔅᖑᖕᒪᑕ

ᑭᓱᓂᒃ ᑕᑯᓂᐊᖅᐱᑦ 
ᑕᒪᓐᓇ 5 ᑭᓛᒥᑕᓂᒃ ᐱᓱᒃᑏᑦ ᑭᐊᑐᓪ ᑕᓯᐅᑉ ᓯᓚᑖᒍᕐᓗᑎᒃ- ᑖᖕᑯᕆᐅᕆᐅᑉ 
ᑲᖏᖅᖢᐊᒍᓪᓗ ᐱᓱᔪᖕᓂᐊᖅᑐᖅ, ᑕᑯᓂᐊᖅᑐᒍᑦ ᐃᓅᓯᖃᕐᕕᐅᕙᓚᐅᖅᑐᒥᒃ 
ᓱᓕ ᐃᓂᕕᓂᖏᑦ ᑕᑯᒃᓴᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐃᓄᑑᓗᓂ 
ᑕᑯᓇᒍᒪᔪᓄᑦ ᐊᖅᑯᑎᑕᖃᕆᕗᖅ ᓯᕗᓪᓕᕕᓂᓄᑦ ᓇᔪᒐᕕᓂᐊᔪᖅ 
ᐱᔭᕐᓂᖏᑐᑯᑦ ᖁᑦᑎᒃᑐᑉ ᐅᑭᐅᖅᑕᖅᑐᖓᓂᒃ ᐊᕐᕌᒍᑦ 3000 ᐊᓂᒍᖅᓯᒪᓕᖅᑐᑦ 
ᐃᓂᕕᓂᖓᓂ. ᒪᕐᕈᐃᖅᓱᕐᓗᓯ ᒪᔪᕋᕐᓂᐊᖅᑐᓯ ᓯᒡᔭᒃᑯᑦ ᕿᒡᒍᒃᑰᕐᓗᓯ 
ᓯᕕᖓᓂᖓ 70 ᒦᑕᐅᓪᓗᓂ, ᐊᓱᐃᓛᒃ ᑭᐊᑐᓪ ᑕᓯᐅᑉ ᓯᓚᑖᒍᑦ ᐱᓱᔪᒡᓗᓯ 
ᐅᑎᓕᕐᓗᓯ ᑖᖕᑯᕆᐅᕆᐅᑉ ᑲᖏᖅᖢᐊᒍᑦ. ᑕᑯᐊ ᐊᑐᓂ ᖃᑦᑎᖕᓃᑦ ᓯᒡᓴᒥ 
ᓴᕿᖃᑕᖅᑐᑦ ᒪᓕᖕᓄᑦ ᑐᐊᐸᒃ ᐊᔭᐅᖅᑕᐅᕙᖢᓂ.

ᖁᑦᑎᖕᓂᖅᐹᑉ ᒥᕐᖑᐃᖅᓯᕕᖓᑐᑦ ᐱᓱᔪᒡᕖᑦ, ᐊᖅᑯᑎᐅᓂᐊᖅᑐᑦ 
ᐃᒡᓕᓂᓕᐅᖅᓯᒪᖏᒻᒪᑕ ᒪᓂᕋᖓᓗ ᐱᖑᒐᓛᖃᐅᖅᖢᓂ ᐅᔭᖅᑲᖏᓪᓗ 
ᑲᑕᒐᔭᖦᖢᑎᒃ ᓇᑎᕐᓇᒃᑰᕋᔭᖅᖢᑎᓪᓗ. ᐱᔪᓱᒃᑏᑦ ᐃᑲᕐᕌᒃ ᒪᕐᕈᑲᓴᑦᑎᐊᖕᓄᑦ 
ᑕᐃᑲᓃᑉᐸᒃᑐᑦ ᐃᓛᓐᓂᓪᓗ ᐅᓪᓗᓕᒫᖅ ᑕᐃᑲᓃᓕᑳᓪᓚᒃᐸᒃᖢᑎᒃ.

ᕿᒪᐃᓚᐅᖏᓐᓂᕐᓂᒃ ᑖᖕᑯᕆᐅᕆᐅᑉ 
ᑲᖏᖅᖢᐊᓂᒃ 
ᖁᑦᑎᖕᓂᖅᐹᑉ ᒥᕐᖑᐃᖅᓯᕕᓕᕆᔨᒃᑯᖏᑕ ᐃᖅᑲᓇᐃᔭᖅᑎᖏᑦ 
ᐅᖃᖃᑎᒋᓂᐊᖅᐸᑎᑦ ᐊᖅᑯᑎᒋᓂᐊᖅᑕᑎᑦ ᑎᒍᒥᐊᒐᕐᑯᑦ ᐊᓯᐅᔾᔭᐃᒃᑯᑏᑦ  
ᑕᒪᕇᑯᑎ ᑎᑎᕋᖅᑕᐅᕙᒌᕐᓂᐊᕐᒪᑕ ᓇᓗᓇᐃᖅᑕᐅᓗᑎᒃ ᐊᖅᑯᑎᒋᔭᒃᓴᑦ. 
ᐅᑯᓂᖓ ᓇᒃᓴᖁᔨᒐᓗᐊᖅᐳᒍᑦ ᐊᐅᓪᓚᓚᐅᖏᑎᓪᓗᓯ: ᑲᒫᓘᒃᑭᑦ 
ᖁᐊᐃᑦᑖᖏᓪᓗᑎᒃ, ᐊᓐᓄᕌᒡᒋᓪᓗᑎᑦ ᖃᓄᐃᑦᑐᒧᑦ ᐊᑎᔭᒃᓴᒃᑲᓐᓂᕐᓂᒃ, 
ᐊᔾᔨᓕᐅᕈᑎ, ᕿᙳᒻᒥᒐᐅᑎ, ᐃᒥᖅ ᓂᕆᔭᒃᓴᓂᒡᓗ.

ᓴᐳᔾᔭᐅᓯᒪᔪᑦ
ᑕᒪᓐᓇ ᓄᓇ ᐱᖅᑯᓯᖃᕐᕕᕕᓃᓪᓗ ᑕᑯᔭᐅᖃᑦᑕᕐᓂᐊᕐᒪᑕ 
ᓴᐳᔾᔭᐅᓯᒪᔪᐃᓐᓇᐅᕗᑦ ᐊᐅᓚᑕᐅᓪᓗᑎᒡᓗ ᑲᓇᑕᐅᑉ 
ᒥᕐᖑᐃᖅᓯᕕᓕᕆᔨᒃᑯᖏᓐᓂᒃ. ᑭᓪᓕᓕᐅᖅᓯᒪᔪᖅ ᐊᔾᔨᐅᖏᓐᓂᖓᓄᑦ ᓄᓇ 
ᐱᖅᑯᓯᑐᖃᖃᕐᕕᒥᓂᐅᓂᖓᓄᑦ ᓴᐳᔾᔭᐅᓯᒪᔪᖅ, ᑕᒻᒫᕐᕕᐅᔭᕆᐊᖃᓪᖏᑦᑐᖅ 1.5 
ᑭᓛᒥᑕ ᐃᓗᐊᓂ ᑏᓕᐅᕈᑎᐅᑉ ᑕᓯᖓᑕ.

ᕐᖑᐃᖅᓯᕕᖓᓂᓐᓂᐊᑦᑎᓪᓗᓯ, ᐃᓕᔅᓯᓐᓂᒃ ᑕᑎᖃᕋᑦᑕ 
ᐃᒃᐱᒍᓱᑦᑎᐊᕐᓗᑎᒃ ᖃᐅᔨᓴᑦᑎᐊᕐᓗᑎᓪᓗ ᐱᓱᔪᒃᑎᓪᓗᑎᑦ;

•	 ᐊᐅᓚᔾᔭᐃᑦᑕᐃᓕᒋᑦ, ᐊᒃᑐᖅᓯᑦᑕᐃᓕᒋᑦ ᐲᖅᓯᑦᑕᐃᓕᓗᑎᓪᓘᓐᓃᑦ 
ᑭᓱᑐᐃᓐᓇᕐᒥ ᐅᔭᖅᑲᓂᒡᓘᓐᓃᑦ.

•	 ᐱᖅᑯᓯᕆᔭᐅᔪᕕᖃᕐᕕᓕᒫᑦ 3 ᒦᑕᓂᒃ ᐅᖓᓯᒋᔭᕆᐊᓖᑦ: 
ᐅᖓᓯᖕᓂᕆᔭᑦ ᐅᔾᔨᕆᑦᑎᐊᕆᐊᖃᖅᐳᖅ 
ᖃᓄᒃᓴᓗᐊᓕᖏᒃᑲᓗᐊᕐᒪᖔᖅᐱᑦ. ᐱᖅᑯᓯᖃᕐᕖᑦ ᐅᑯᐊᖑᔪᓐᓇᖅᑐᑦ, 
ᑐᐱᖃᕐᕕᕕᓃᒃ, ᕿᖕᓂᖃᕐᕕᕕᓃᑦ, ᓴᕕᒃᓴᑦ, ᐱᓯᒃᓯᕕᓃᑦ 
ᖃᕐᔪᕕᓂᖏᑦ ᐅᔭᖅᑲᓪᓘᓐᓃᑦ ᓴᓇᒪᔪᑦ. ᓇᐅᑦᑎᖅᓱᑦᑎᐊᕐᓗᑎᒃ 
ᐱᓱᖃᑦᑕᕐᓂᐊᖅᐳᑎᑦ ᓇᖏᕐᕕᒋᔭᑎᓪᓗ ᖃᐅᔨᒪᑦᑎᐊᕆᐊᕐᓗᑎᒋᑦ 
ᖁᐊᑦᑖᖏᒃᑲᓗᐊᕐᒪᖔᓪᓅᓐᓃᑦ, ᐸᒡᕕᓴᐃᑦᑕᐃᓕᓗᓯᓗᐅᒡᓗ 
ᐃᑦᑕᕐᓂᓴᖃᕐᒪᕖᑦ - ‘ᐅᔭᕋᑐᐃᓐᓇᐅᖂᔨᔪᑦ’ ᑐᐊᐸᑐᐃᓐᓇᐅᖅᑰᔨᔪᑦ 
ᑭᓱᕐᔪᐊᖑᑐᐃᓐᓇᕆᐊᖃᕐᒪᑕ!

•	 ᑕᑯᒍᕕᑦ ᑭᓱᑐᐃᓐᓇᕐᒥᑦ ᐱᖅᑯᓯᑐᖃᕐᒥᑦ ᐱᓯᒪᔫᔮᖅᐸᑦ, ᐃᓂᖓᓂᑦ 
ᓅᓐᖏᓪᓗᒍ ᕿᒪᑐᐃᓐᓇᕈᒃ ᓇᓂᓯᕕᓐᓂᑦ. ᖃᕆᓴᐅᔭᒃᑯᑦ 
ᑕᒻᒪᕇᒃᑯᑎᒧᑦ, ᑎᒍᒥᐊᒐᕐᒧᑦ ᓇᓗᓇᐃᔭᕐᓗᒍ, ᐊᔾᔨᓕᐅᕐᓗᒍᓗ ᑕᑯᔭᐃᑦ 
ᖁᑦᑎᖕᓂᖅᐹᑉ ᒥᕐᖑᐃᖅᓯᕕᓕᕆᔨᒃᑯᖏᓐᓄᑦ ᕿᒥᕐᕈᔭᐅᓂᐊᕐᒪᑦ.

•	 ᐳᓚᕋᑦᑐᓕᒫᑦ, ᐃᖅᑲᐅᒪᔭᕆᐊᖃᖅᐳᑦ ᑕᑎᒋᔭᐅᒐᔅᓯ ᑭᓱᓕᒫᑦ ᑕᑯᔭᓯ 
ᐊᒃᑐᕆᐊᖃᖏᓐᓇᔅᓯᐅᑦ ᐃᖅᑲᐅᒪᓗᑎᒍᑦ ᐃᓄᖅᑳᖑᓚᐅᖅᓯᒪᔪᑦ 
ᕿᒻᒪᑯᖏᓐᓂᒃ ᑕᒪᐃᓐᓇᑦᑕᐅ ᐊᓯᓯ ᑎᑭᓛᕐᒥᔪᑦ ᑕᑯᓛᕐᒪᑕ, ᐃᓕᓛᕐᒪᑕ 
ᖁᕕᐊᓱᖃᑕᐅᓛᕐᒪᑕᓗ.

ᐊᔾᔨᓕᐅᕆᔪᖅ: ᕗᕆᐊᑦ ᓕᒪᐃᐊ

ᐊᔾᔨᖑᐊᖅ: ᑲᓇᑕᐅᑉ ᒥᕐᖑᐃᖅᓯᕕᖓ

ᖃᐅᔨᒪᕖᑦ?



ᑭᐊᑐᓪ ᑕᓯᖅ ᑐᕋᖕᑯᕆᐅᕆᐅᓪᓗ ᑲᖏᖅᖢᐊ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᓯᕗᓪᓕᐅᔪᑦ ᐃᓄᐃᑦ / ᓯᕗᓪᓕᐅᔪᑦ ᐃᔅᑭᒨ

ᓄᓇᖃᖅᑳᖅᓯᒪᔪᑦ ᑲᓇᑕᒥ ᑲᓇᖕᓇᖓᓂᕐᒥᐅᑕᐃᑦ ᐃᓄᓂᕋᕐᒪᑕ, ᑐᑭᓕᒃ “ᐃᓄᐃᑦ” ᑲᓇᑕᒥ ᐃᔅᑭᒨᓚᕙᒍᓐᓃᖅᑐᑦ, “ᓯᕗᓪᓕᐅᔪᑦ 

ᐃᔅᑭᒨ” ᖃᓪᓗᓛᑐᑦ ᓱᓕ ᐃᑦᑕᕐᓂᓴᓕᕆᓂᕐᒧᑦ ᐊᑐᖅᑕᐅᕙᒃᑐᖅ ᐅᖃᖅᓯᒪᔪᖅ ᐃᓄᖕᓂᒃ ᐃᓚᒋᔭᐅᓚᐅᖏᓐᓂᖏᓐᓄᑦ 

ᐅᑭᐅᖅᑕᖅᑐᒥ ᓄᓇᖃᖅᑐᕕᓃᑦ, ᑑᓕ ᐃᓄᐃᑦ ᑎᑭᓚᐅᖏᑎᓪᓗᒋᑦ, ᐅᓪᓗᒥ ᐃᓄᐃᒃ ᓯᕗᓕᖏᑦ, ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔩ 

ᐅᖃᓚᐅᕐᒪᑕ ᑖᓐᓇ ᐃᒡᑭᒨ ᐲᖅᑕᐅᖁᔭᐅᓪᓗᓂ ᐃᓇᖐᖁᔭᐅᓪᓗᓂ ᐃᓄᐃᑦ.

ᑭᐊᑐᓪ ᑕᓯᐅᑉ ᓯᓚᑖᒍᑦ ᐱᓱᔪᒡᕕᖕᒧᑦ ᑐᙵᓱᒋᑦᑎ
ᓄᓇᕐᔪᐊᕐᒥᐅᑐᑦ, ᑲᓇᑕᐅᑉ ᐅᑭᐅᖅᑕᖅᑐᖓᓂ ᖁᑦᑎᖕᓂᐹᖅ 
ᑎᑭᑕᐅᓯᒪᓂᑰᒋᕗᖅ. ᓄᓇᖓ ᑕᑯᑐᐃᓐᓇᕐᓗᒍ, ᓄᓇᑐᐃᓐᓇᐅᖂᔨᔪᖅ 
ᐃᓄᖃᓚᐅᖅᓯᒪᖅᑰᔨᖏᖦᖢᓂ, ᑭᓯᐊᓂ ᕿᒪᐃᕝᕕᐅᓯᒪᒋᕗᖅ 
ᐃᓅᓯᖃᕐᕕᕕᓂᐅᓂᖓ ᖃᐅᔨᒪᓇᖅᓯᓪᓗᓂ ᖃᖓᑲᓪᓛᓗᒃ 
ᐊᓐᓇᐅᒪᕕᐅᓚᐅᖅᓯᒪᓂᖓᓂᒃ.

ᐅᓗᒥ, ᓄᓇᕗᑦ ᐃᓄᖕᓄᑦ ᐊᖏᕋᖕᔭᐅᔪᖅ. ᑭᖑᕚᕆᔭᐅᔪᓄᑦ 
ᑑᓕᒥᐅᖑᓂᕋᖅᑕᐅᔪᓄᑦ ( ᑑ-ᓖ) ᐃᓄᐃᑦ. ᑕᕆᐅᑉ ᐊᑭᐊᓂᕐᒥᐅᑦ 
ᑕᒪᐅᖓ ᓅᓐᓂᑯᑦ, ᑑᓕᒥᐅᑦ ᐅᐊᓕᓂᕐᒧᑦ ᓅᓐᓂᑯᑦ ᐅᓪᓗᒥ 
ᖃᐅᔨᒪᓕᖅᑕᕗᑦ ᐊᓛᔅᑲᐅᓂᕋᖅᑕᐅᔪᖅ. 1000 ᐊᕐᕌᒍᑦ 
ᑕᒪᐅᖓ ᓅᓐᓂᑯᑦ ᑲᓇᖕᓇᖅᐸᓯᖓᓄᙵᐅᓪᓗᑎᒃ, ᑭᓯᐊᓂ 
ᓯᕗᓪᓕᖅᐹᖑᓚᐅᖏᑦᑐᑦ ᖁᑎᒃᑐᒧᑦ ᓅᓚᐅᕐᓂᕆᔭᖏᑦ.

ᑭᒡᓕᓯᓂᐊᖅᑏᑦ ᐅᖃᖅᓯᒪᓕᖅᑐᑦ ᐃᓄᒃᑕᖃᐅᖃᑦᑕᓚᐅᕐᓂᖓᓂ 
ᖁᑦᑎᒃᑑᑉ ᐅᑭᐅᖅᑕᖅᑐᖓᓂ ᐊᕐᕌᒍᑦ 4000 ᐊᓂᒍᖅᓯᒪᓕᖅᑎᓪᓗᒋᑦ, 
ᑑᓕᑦ ᐃᓄᐃᑦ ᑎᑭᓚᐅᖏᑎᓪᓗᒋᑦ.

ᓯᕗᓪᓖᑦ ᐃᓄᐃᑦ /ᓯᕗᓖᑦ ᐃᔅᑭᒨᖑᓂᕋᖅᑕᐅᕙᒃᑐᑦ “ᐃᓄᐃᑦ 
ᑎᑭᓐᓂᑯᑦ ᐃᔅᑭᒨ ᐃᓄᐃᑦ ᑎᑭᓚᐅᖏᑎᓪᓗᒋᑦ,” ᐊᐅᖓᑎᒍᑦ 
ᐱᖅᑯᓯᖏᑎᒍᓪᓗ ᑑᓕ ᐃᓄᐃᑦ ᐊᔾᔨᖏᑦ ᑭᖑᓕᐅᒐᓗᐊᖅᖢᑎᒃ. 

ᐲᓕᐅ-ᐃᓄᐃᑦ ᐃᓚᒌᑦ ᓄᓇᖃᑐᕕᓃᑦ ᑭᐊᑐ ᑕᓯᕐᒥ ᐊᒪᓗ ᐊᓯᖏᓂ 
ᖁᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ ᖃᐅᓯᒪᔭᐅᔪᑦ ᐃᒥᖕᓂᓇᕆᓗᑎᒃ 
ᐃᓅᓲᓂᒃ ᐃᓕᖁᓯᕆᔭᖓᑦ.

ᑑᓕ ᐃᓄᒃᑐᑦ, ᓯᕗᓪᓕᐅᔪᑦ ᐃᓄᐃᑦ ᑕᕆᐅᑉ ᐊᑭᐊᓂᕐᒥᐅᑕᕕᓂᐅᕗᑦ, 
ᐊᐅᓕᓂᒃᑯᑦ ᐃᑳᕐᓂᑰᓪᓗᑎᒃ ᑲᓇᑕᐅᑉ ᖁᑦᑎᒃᑐᒧᑦ 
ᐅᑭᐅᖅᑕᖅᑐᒧᐊᖅᑐᕕᓃᑦ, ᕿᒻᒪᑯᖏᑦ ᖃᐅᔨᒪᓇᑦᑎᐊᖅᑐᑦ 
ᑕᑯᔭᐅᔪᓐᓇᕆᓪᓗᑎᒡᓗ ᐊᑯᑭᑦᑐᕐᒥᐅᑦ ᑕᐃᒪᓐᓇᓪᓗᐊᖅ ᑕᑯᓇᖅᑐᑦ 
ᐊᑯᑭᑐᕐᒥᐅᑦ ᑭᒡᓕᓯᓂᐊᖅᑎᖏᓐᓂᒃ ᑕᒪᓐᓇ ᑎᑎᕋᖅᑕᐅᓯᒪᔪᖅ 
ᐊᐃᒍ ᓅᑦ, ᐃᑦᑕᕐᓂᓴᓕᕆᔨ ᖃᐅᔨᓴᐃᖃᑦᑕᓚᐅᕐᒥᔪᖅ ᑭᐊᑐᓪ ᑕᓯᐅᑉ 
ᐃᑦᑕᕐᓂᓴᖏᓐᓂᒃ.

ᑕᐃᑯᐊ ᐃᓄᐃᑦ ᑎᑭᑦᑐᕕᓖᑦ ᐃᓂᖃᖃᑦᑕᕐᓂᑰᕗᑦ ᑭᐊᑐᓪ ᑕᓯᐅᑉ 
ᓄᓇᖓᑕ ᐃᓚᖓᓂ, ᐊᓯᖓᓂᓪᓗ ᕿᑭᖅᑕᖓᓂ, ᐅᑯᑭᑦᑐᓪᓗ 
ᓄᓇᖓᓂ.

ᐅᓪᓗᒥᒧᑦ , ᐃᑦᑕᕐᓂᓴᓕᕆᔨᒃᑯᑦ ᑕᑯᓚᐅᖅᑐᑦ ᐃᓄᐃᑦ 
ᓯᕗᓪᓕᖅᐹᖑᓂᕋᖅᑕᐅᓯᒪᓪᓗᑎᒃ ᖁᑦᑎᒃᑐᒥ ᓄᓇᖃᓚᐅᕐᓂᖏᓐᓂᒃ. 
ᖃᐅᔨᒪᔪᒍᑦ ᑕᒫᓂ ᓄᓇᖃᓚᐅᖅᓯᒪᖕᒪᑕ ᐊᕐᕌᒍᑦ 2000ᓂᒃ ᑭᓯᐊᓂ 
ᐊᓯᐅᑳᓪᓚᖅᑰᔨᓚᐅᖅᓯᒪᔪᑦ ᐃᑦᑕᕐᓂᓴᓂᒃ ᖃᐅᔨᓴᐃᑦᑎᓪᓗᒋ5.

ᓄᖅᑲᕐᕕᒃ 1

2

ᖃᐅᔨᒪᕖᑦ?



2008ᒥ, ᐃᑦᑕᕐᓂᓴᓕᕆᔨᒃᑯᑦ ᓇᓂᓯᓚᐅᖅᓯᒪᓐᓂᕐᒪᑕ: 
ᐃᓅᑉ ᓄᔭᖓᓂᒃ. ᐅᑭᐅᓕᒎᖅ 4000ᓂᒃ, ᓄᔭ 
ᓇᓂᔭᐅᓚᐅᖅᓯᒪᔪᖅ ᓯᕗᓪᓖᑦ ᐃᓄᐃᑦ ᐊᑯᑭᑦᑑᑉ 
ᐅᐊᖕᓇᖓᓂ. ᓄᔭᖅ, ᑭᒡᓕᓯᓂᐊᖅᑕᐅᑎᓪᓗᒍ 
ᐊᐅᖃᑎᖏᑦ ᖃᐅᔨᓴᖅᑕᐅᓚᐅᖅᑐᖅ. ᖃᐅᔨᓚᐅᖅᑐᑦ 
ᐊᖑᑎᒧᑦ ᓄᔭᕆᔭᐅᓂᖓᓂᒃ ᓂᕆᖃᑦᑕᖅᑕᕕᓂᖏᑦ 
ᐋᖅᑭᐅᒪᑦᑎᐊᖅᑐᕕᓃᑦ ᓂᒡᓚᓱᒃᑐᐊᓗᖕᒥ 

ᓄᓇᖃᕈᓐᓇᕐᓂᖏᓐᓂᒃ. ᐊᐅᖃᑎᖏᑦ ᑕᕆᐅᑉ 
ᐊᑭᐊᓂᕐᒥᐅᑕᐅᓪᓗᑎᒃ ᐊᐃᓯᐊᒥ.

ᐊᐅᖓᒍᑦ ᖃᐅᔨᓴᐅᑏᑦ ᓴᖅᑭᑦᑏᓚᐅᖅᑐᑦ ᓯᕗᓪᓖᑦ 
ᐃᓄᐃᑦ ᐊᐅᖃᑎᒌᖕᓂᖏᓐᓂᒃ, ᑭᓯᐊᓂ ᐅᓪᓗᒥ 
ᐃᓄᐃᑦ ᑐᐃᑯᓇᖔᓯᒪᓚᕆᖏᓂᖏᓂᒃ ᐲᓕᐅ-ᐃᓄᐃᑦ 
ᐃᓕᖁᓯᖏᓂᒃ.

ᓯᕗᓪᓖᑦ ᐃᓄᐃᑦ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᐅᑭᐅᖅᑕᖅᑐᒧᐊᕐᓂᑯᑦ
ᖃᕐᒪᖃᕐᕕᕕᓂᑐᖄᓗᖕᒥ ᑕᑯᕗᓯ ᓯᕗᓂᔅᓯᓐᓂ 
ᑕᑯᖅᑯᔾᔨᔪᖅ ᓯᕗᓪᓖᑦ ᐃᓄᐃᑦ ᑕᐃᑲᓂ ᓇᓂᓯᓯᒪᓐᓂᕐᒪᑕ 
ᐊᓐᓇᐅᒪᔾᔪᑎᒃᓴᖏᓐᓂᒃ ᑕᒫᓃᑎᓪᓗᒋᑦ. ᑭᓱᒥᒃ 
ᕿᓂᕋᓱᒋᓐᓂᖅᐱᓯᐅᖅ ᑕᕝᕙᓂ ᑕᖕᒫᓕᕐᓂᕐᒪᑕ ᑭᐊᑐᓪ ᑕᓯᖓᓂ?

ᕿᒻᒪᑯᑦ ᑕᑯᔭᐅᔪᑦ ᒪᒃᑖᓄᑦ ᑰᑉ ᐃᒡᓕᓂᖓᓂ - 
ᑭᐊᑐᓪ ᑕᓯᐅᑉ ᓄᓇᖓᓂ ᐊᓯᖏᓐᓂᓪᓗ ᕿᑭᖅᑕᒥ 
ᐊᑯᑭᑦᑐᓂᓪᓗ, ᐃᑦᑲᕐᓂᓴᓕᕆᔨᒃᑯᑦ ᐅᖃᓚᐅᖅᑐᑦ ᐃᓄᐃᑦ 

ᐃᒡᓗᒃᓴᓕᐅᖃᑦᑕᓚᐅᕐᓂᖏᓐᓂᒃ, ᐃᒥᖅᑕᖃᑦᑕᓚᐅᕐᓂᖏᓐᓂᒃ, 
ᐅᒥᖕᒥᐊᖅᐸᓚᐅᕐᓂᖏᓐᓂᒃ, ᐃᖃᓗᒐᓱᒃᐸᓚᐅᕐᓂᖏᓐᓂᑦ, 
ᕿᔪᒃᑖᑕᖃᑦᑕᓚᐅᕐᓂᖏᓐᓂᒃ, ᓴᓇᕐᕈᑎᓕᐅᖅᐸᓚᐅᕐᓂᖏᓐᓂᒃ.

ᐃᓄᐃᑦ ᑎᑭᑉᐸᓪᓕᐊᓕᖅᑎᓪᓗᒋᑦ ᓯᕐᒥᐅᓘᓚᐅᖅᓯᒪᖕᒪᑦ, 
ᖃᓚᒥᒃᑯᓗᒃ ᓯᕐᒥᖃᐅᖏᓚᐅᑲᓚᐅᓯᖅᑐᖅ. ᑕᕆᐅᑉ 
ᐅᓕᓯᓚᓂᖅᓴᐅᒐᔭᓚᐅᖅᑐᖅ ᐱᕈᖅᑐᖃᖏᓐᓂᖅᓴᐅᓪᓗᓂᓗ 
ᐅᓪᓗᒥᑎᑑᖏᑦᑐᖅ ᑭᓯᐊᓂ ᓯᓚᖓ ᐆᓇᕐᓂᖅᓴᐅᒐᔭᓚᐅᖅᑐᖅ.

 ᑭᐊᑐᓪ ᑕᓯᐅᑉ ᓯᓚᑖᒍᑦ ᐱᓱᔪᒡᕕᒃ 
ᐊᔾᔨᓕᐅᕆᔨ: ᐹᕐᑉ ᐳᕆᑕᓐ

ᑲᑭᐊᒃᖢᓂ ᐃᒃᖠᓐᓇᖅᖢᓂᓗ
ᑭᐊᑐᓪ ᑕᓯᐅᖅ ᓯᕗᓂᔅᓯᓐᓂ ᑕᑯᔭᓯ, ᑲᑭᐊᒃᑎᐊᖅᑐᒥᒃ ᐃᒪᓕᒃ, 

ᐃᒃᖠᖕᓇᑦᑎᐊᖅᖢᓂᓗ ᐃᒥᖓ. ᓯᕐᒥᕐᒥᙶᖅᑐᑐᑦ ᑰᒃᑎᒋᖏᑦᑐᖅ - 

ᒪᒃᑖᓄᓪᑦ ᑰᖓᑑᖅᑐᖅ - ᑭᓱᓂᒃ ᓇᒃᓴᐱᒃᓯᒪᖃᑦᑕᕐᒪᑕ. ᐊᒻᒪᓗ ᑰᑉ ᓯᒡᔭᖓ 

ᐅᖅᑯᐊᖃᐅᕐᒪᑦ ᐅᖅᑯᐊᖃᕐᕕᐅᕙᓚᐅᖅᑰᖅᑐᑦ ᐊᓄᕆᒧᑦ.

ᑭᐊᑐᓪ ᑕᓯᐅᖅ ᓴᖅᑭᓐᓂᑯ ᓯᕐᒥᐊᓗᐃᑦ ᐊᐅᒃᐸᓪᓕᐊᓕᖅᑎᓪᓗᒋᑦ. ᐅᓕᒃᑕᐅᓯᒪᓂᑯ 

ᓯᕐᒥᐊᓗᖕᒧᑦ, ᐊᐅᒃᐸᓪᓕᐊᓕᖅᑎᓪᓗᒍ ᐃᑎᖅᓴᙳᖅᑐᕕᓂᖅ ᖃᖓᖑᖅᑎᓪᓗᒍ 

ᐃᒻᒥᖅᐸᓪᓕᐊᓪᓗᓂ ᑕᓯᙳᕐᓂᑯ.

ᓄᓇ ᖃᐃᖅᓱᖃᐅᖅᑐᖅ
ᐊᔾᔨᓕᐅᕆᔨ: ᐹᕐᑉ ᐳᕆᑕᓐ

ᐊᑯᑭᖅᑐᕐᒥᐅᑦ ᐃᑦᑕᕐᓂᓴᓕᕆᔨᖓ ᕼᐋᓐᔅ ᐱ. ᓯᑏᓐᔅᐱ 
(1916) ᐅᖃᓚᐅᖅᑐᖅ ᓯᕗᓪᓖᑦ ᐃᓄᐃᑦ ᑕᒪᐅᖓᓚᐅᖅᐳᖅ 
“ᐅᒥᖕᒪᖃᕐᕕᒃ” ᒪᓕᒃᑕᐅᓪᓗᓂ. ᐅᒥᕐᒪᖃᕐᕕᒃ ᑕᑯᖅᑯᔾᔨᔪᖅ 
ᓂᕐᔪᑦᑏᑦ ᑕᒫᓃᖃᖅᑕᓚᐅᖅᑐᑦ ᐅᑭᐅᖅᑕᖅᑑᑉ ᐅᐊᓕᓂᖓᓂ, 
ᓯᓚ ᐆᓇᖅᓯᕙᓪᓕᐊᓕᖅᑎᓪᓗᒍ ᓯᕐᒥᖃᕈᓐᓃᖅᖢᓂᓗ, 
ᑕᑯᐊ ᓯᐊᒪᒃᑐᕕᓃᑦ ᑲᓇᖕᓇᕐᒧᑦ ᐊᒪᓗ ᐅᐊᖕᓇᒧᑦ. ᐅᒥᖕᒪᑦ 
ᑕᐃᑲᓃᓕᖅᑐᕕᓃᑦ, ᓯᕗᓪᓖᑦ ᐃᓄᐃᑦ ᒪᓕᓚᐅᖅᑐᒃᓴᐅᔪᑦ ᐅᒥᖕᒪᓂᒃ 
ᐱᓱᒃᖢᑎᒃ ᐅᒥᐊᒃᑯᓪᓗ ᐊᑯᑭᑦᑐᓄᑦ.

ᐅᒥᖕᒪᐃᑦ ᓂᕿᒋᔭᐅᓗᑎᒃ ᐊᒪᓗ ᐊᓄᕌᕆᔭᐅᓗᑎᒃ ᐅᖂᑎᐊᖅᑐᑦ 
ᐊᐅᒥᓯᕆᔭᐅᓗᑎᒡᓗ ᐊᒪᓗ ᐃᒪᖄ ᐅᖁᔪᑕᐅᓗᑎᒃ ᓴᐅᓂᖏᑦ 
ᐊᓇᖏᓗ ᐃᑭᑕᐅᓗᑎᑦ.

ᒪᒃᑖᓄᓪᑦ ᑰᖓ ᑕᑯᒃᓴᐅᔪᖅ ᓯᕗᓂᔅᓯᓐᓂ ᐊᖁᑎᒋᔭᐅᕙᓛᐅᖅᓯᒪᔪᖅ 
ᐅᒥᖕᒪᖕᓄᑦ. ᑕᑯᒍᔅᓯᐅᒃ ᑰᕈᖅ ᐱᓱᒡᓗᓯᓗ ᑭᐊᑐᓪ ᑕᓯᐅᑉ 
ᓯᓚᑖᒍᑦ, ᐅᒥᖕᒪᓂᒃ ᑕᑯᒋᐊᖃᑦᑕᕐᓂᐊᖅᐳᓯ. ᑕᑯᖏᒃᑯᕕᒋᑦ, 
ᐊᓯᖏᓐᓂᒃ ᑐᒥᖏᓂ ᐊᓇᖏᓂᖕᓗ ᑕᑯᑐᐃᓇᕆᐊᖃᑐᓯ, ᐅᒥᖕᒪᑦ 
ᑭᕕᐅᖏᓐᓂᒃᓗ.

ᒪᒃᑖᓄᑦ ᑰᕈᖓ ᑕᑯᒃᓴᐅᔪᖅ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᖃᓄᕐᓕ ᐅᑭᐅᖅᑕᖅᑐᕐᒥᐅᖅ ᑕᒪᐅᖓᕐᓂᖅᐸᖅ?

ᐃᓄᐃᑦ ᐊᑎᖃᑎᑕᖓ ᐅᒥᖕᒪᐃᑦ ᒥᖅᑯᖏᑕ ᑐᖓᕕᖏᓐᓃᑦᑐᑦ 

ᕿᕕᐅᖑᓂᕋᖅᑕᐅᕙᒃᑐᑦ (ᖁᓂᕈᑦ). ᐅᖅᑰᔪᐊᓗᖕᓂᒃ 

ᓂᕈᒥᒃᑐᐊᓗᖕᓂᒃ ᓄᕕᖅᓵᒃᓴᙳᖅᑎᑕᐅᕙᒃᑐᑦ. 

ᐱᔪᒪᔭᐅᒃᑳᓗᐃᑦ ᓇᓴᓕᐊᕆᔭᐅᓪᓗᑎᒃ ᖁᖓᓯᕈᓕᐊᕆᔭᐅᓪᓗᑎᒃ 

ᓂᐅᕕᖅᑕᐅᔪᓐᓇᖅᑐᑦ ᓄᓇᕗᑦ ᓄᓇᓕᖏᓐᓂᒃ.

5ᐅᒥᖕᒪᐅᑉ ᒥᖁᐃᔭᕐᓂᖓ ᑭᕕᐅᖅ
ᐊᔾᔨᓕᐅᕆᔪᖅ: ᕗᕆᐊᑦ ᓕᒥᐅᕐ

ᑐᐱᕐᕖᑦ ᐃᓯᕆᐊᕐᕕᖓ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᖃᐅᔨᒪᖏᒃᑲᓗᐊᖅᑐᒍᑦ ᖃᓄᓪᓚᕆᒃ ᑐᐲᑦ 
ᖃᓄᐃᓕᖓᓚᐅᕐᓂᖏᓐᓂᒃ ᓯᕗᓪᓖᑦ ᐃᓄᖏᑦ, ᑕᑯᔪᓐᓇᖅᑐᒍᑦ 
ᑭᓯᐊᓂ ᐊᓯᖏᓐᓂᒃ ᑕᐃᒪᓐᓇᐸᓗᒃ ᑐᐱᖃᖃᑦᑕᖅᑐᕕᓂᕐᓂᒃ. 
1767ᒥ ᑎᑎᕋᐅᔭᖅᑕᐅᔪᕕᓂᖅ ᓴᒥ ᐃᓄᐃᑦ (ᓛᑉ 
ᓄᓇᖓᓂᕐᒥᐅᑦ) ᐃᓄᐃᑦ ᑕᕆᐅᑉ ᐊᑭᐊᓂ ᓄᓇᖃᖅᐸᒃᑐᑦ 
ᐊᒥᕐᓄᑦᑕᐅᖅ ᑐᐱᖃᖃᑦᑕᕐᓂᑯᑦ ᑕᐃᒪᓐᓇᐸᓗᒃ.

ᐊᖏᕐᕋᕆᔭᐅᔪᖅ ᐊᒦᓐᓇᕐᒧᑦ ᓴᓇᓯᒪᔪᑦ

ᑎᑎᕋᐅᔭᖅᓯᒪᔪᖅ: 18th ᓴᒥ ᐃᓄᖏᑎᑐᑦ ᑐᑉᐱᐅᖅᓯᒪᔪᖅ

ᑎᑎᕋᐅᔭᖅᓯᔪᖅ: ᓖᒻ, K et al. 1767 (ᑕᑯᔭᒃᓴᖅ XVI). 
ᑎᑎᕋᐅᔭᖅᓯᒪᔪᖅ ᐱᒋᔭᐅᔪᖅ ᑯᕆᐊᐃᑎ ᑳᒪᒃᑯᓐᓂ/ ᐃᓄᓕᒫᓄᑦ 
ᑕᑯᒋᐊᖅᑕᐅᔪᓐᓇᖅᑐᖅ ᐅᕙᓂ https://wellcomelibrary.org/
item/b21231643#?c=0&m=0&s=0&cv=0.)

ᖃᓄᑦᑐᒥᒃ ᐊᔾᔨᓕᐅᖅᓯᒪᔪᖅ ᑐᐱᕐᕕᒃ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᐃᑦᑕᕐᓂᓴᓕᕆᔪᑦ ᐅᖃᓚᐅᖅᑐᑦ ᓯᕗᓪᓖᑦ ᐃᓄᐃᑦ 
ᑐᐱᕐᒥᐅᑕᐅᓚᐅᕐᓂᖏᓐᓂᒃ ᐊᒥᕐᒧᑦ ᓴᓇᓯᒪᔪᓂᒃ ᐊᕐᕌᒍᓕᒫᖅ. 
ᐃᓄᐃᑦ ᓯᕗᓪᓕᖅᐹᑦ ᓯᓚ ᐆᓇᕐᓂᖅᓴᐅᑎᓪᓗᒍ ᑕᒫᓂᕐᒥᐅᑕᐅᔪᕕᓃᑦ, 
ᐅᑭᐅᒃᑯᑦ ᓂᒡᓚᖅᐸᒃᑭᓪᓗᓂ ᐃᒃᑮᕌᓗᙳᖅᖢᓂ -30°C (-22°F). 
ᑐᐱᖏᑦ ᐊᒥᕐᒧᑦ ᓴᓇᓯᒪᒪᓪᓗᑎᒃ ᐃᒃᑮᕌᓘᔪᒃᓴᐅᓚᐅᖅᐳᖅ 
ᖃᓄᐊᓗᒡᓕᑭᐊᖅ ᐊᓐᓇᖕᓂᖅᐸᖅ?

ᓯᕗᓪᓕᕐᒥ, ᑐᐱᖏᑦ ᐅᖅᑯᐊᒦᑎᑕᐅᓇᓱᒃᐸᒃᑐᕕᓃᑦ, 
ᐃᒥᖃᑦᑎᐊᖅᑐᒦᑦᖢᑎᒡᓗ, ᓂᕿᑕᖃᑦᑎᐊᑎᑎᑐᒥᓪᓗ, 
ᐅᖅᑰᔾᔪᑎᑦᑎᐊᕙᓂᒡᓗ, ᑲᒪᓇᖏᔾᔪᑎᒋᔭᖓ, ᑐᐱᖃᕐᕕᕕᓃᑦ 
ᑕᑯᔭᒃᓴᐅᔪᑦ ᖃᔅᓯᑲᓪᓚᑦ  ᑭᐊᑐᓪ ᑕᓯᐅᑉ ᖃᓂᒋᔮᓂ, ᐊᒻᒪᓗ, 
ᐃᑯᒪᖃᖃᑦᑕᖅᑐᕕᓃᑦ ᑐᐱᐅᑉ ᐃᓗᐊᓂ. ᐃᑯᒪᑦ ᐅᖅᑰᔾᔪᑎᐅᓪᓗᑎᒃ, 
ᖃᐅᒪᔾᔪᑎᐅᓪᓗᑎᒃ, ᓂᕿᓕᐅᕐᕕᐅᓪᓗᑎᒃ, ᐊᕐᔭᓂᕕᓃᑦ 
ᖃᐅᔨᔭᐅᓚᐅᖅᑐᖅ ᑲᖒᔭᑦ ᐊᒻᒪᓗ ᕿᔪᒃᑖᑦ ᐊᑐᖅᑕᐅᖃᑦᑕᖅᑐᕕᓃᑦ.

ᑕᐅᑐᙳᐊᕆᑦ ᖃᓄ ᐃᓅᓯᖃᖅᐸᓚᐅᕐᒪᖔᑕ ᓂᕐᔪᑎᐅᑉ ᐊᒥᖏᓐᓂᒃ 
ᑐᐱᖃᖅᖢᑎᒃ. 2003ᒥ, ᐊᑯᑭᑦᑐᕐᒥᐅᑦ ᐃᑦᑕᕐᓂᓴᓕᕆᔨᖓ ᐅᓚ 
ᐅᑦᒑᑦ, ᑕᐃᒪᓐᓇ ᑐᑉᐱᐅᕋᓱᓕᕐᓂᕐᒪᑦ. ᐊᔾᔨᓕᐅᕆᐊᖅᖢᓂᐅᒃ 
ᑐᑉᐱᐅᖅᑐᕕᓂᒃ, ᐊᖏᔪᐸᓘᓪᓗᓂ ᐳᖅᑐᓪᓗᓂᓗ, ᐅᖅᑰᔾᔪᑎᖃᖅᖢᓂ 
ᕿᔪᖕᓂᒃ, ᓂᕐᔪᑎᐅᓪᓗ ᓴᐅᓂᖏᓐᓂᒃ. ᖃᐅᔨᓚᐅᖅᑐᖅ 
ᖃᐅᒪᔾᔪᑎᐅᔪᓐᓇᕐᓂᖏᓐᓂᒃ ᐅᖅᑰᔪᓐᓇᖅᖢᓂᓗ ᐊᕐᕕᓂᓕᖕᓂᒃ 
ᐃᓄᖕᓂᒃ ᐃᓂᒋᔭᐅᔪᓐᓇᖅᑐᖅ ᑐᐱᐅᑉ ᐃᓗᐊᓂ 8°C (46°F), ᓯᓚᓕ 
ᑭᓯᐊᓂ ᐃᒃᑮᕌᓘᓐᓗᓂ -31°C (-23.8°F).

ᓯᕗᓪᓖᑦ ᐃᓄᐃᑦ ᐃᓕᓴᕐᓇᕈᑎᖏᓐᓂᒃ ᑐᐱᕐᕕᖃᖅᑐᕕᓃᑦ 
ᓯᓚᑖ ᐅᔭᖅᑲᓂᒃ ᐱᕈᑦᑖᖦᖢᒍ. ᐅᔭᖅᑲᑦ ᐊᖕᒪᓗᖅᓯᓯᒪᓪᓗᑎᒃ 

ᑐᐱᕐᕕᖏᓐᓄᑦ ᑐᙵᕕᐅᓐᓗᑎᒃ ᐃᓗᐅᒍᑦ ᐱᕈᑦᑖᖅᓯᒪᒋᓪᓗᓂ 
ᑐᑭᓕᕇᒃᓯᓪᓗᑎᒃ ᐊᖕᒪᓗᖅᑐᑦ ᓯᓚᑖ ᐃᓗᐊᓗ ᐊᔾᔨᒌᓂᒃ 
ᐱᕈᖅᑖᖅᓯᒪᓪᓗᓂ, ᕿᑎᐊᒍᑦ ᓇᓗᓇᐃᒃᑯᑦᑎᖅᓯᒪᓪᓗᓂ. 
ᐃᑦᑕᕐᓂᓴᓕᕆᔨᓄᑦ ᑕᒪᒃᑯᐊ ᐃᓯᕐᕕᐅᓂᕋᖅᑕᐅᓪᓗᑎᒃ.

ᑕᒪᓐᓇ ᐃᓯᕐᕕᒃ ᐊᕕᒃᑐᕐᕕᖃᒃᑲᓐᓂᖅᖢᓂ, ᕿᑎᐊᓂ 
ᐃᑯᒪᕕᖃᖅᖢᓂ, ᐃᒡᒐᕕᖓ ᐅᔭᖅᑲᓄᒃ ᓴᓇᓯᒪᓪᓗᓂ. 
ᓯᓚᑖᓂ ᐅᖅᓱᖃᐅᑎᖃᖅᖢᑎᐅᔪᒃᓴᐅᔪᖅ, ᐃᒡᓕᖅᑕᖃᖅᖢᓂ 
ᓂᕿᓕᕆᕕᖃᖅᖢᓂᓗ.

ᑕᑯᒍᕕᐅᒃ, ᖃᔅᓯᓂᒃ ᑐᐱᕐᕕᓂᒃ ᑕᑯᔪᓐᓇᖅᐱᑦ? ᒪᕐᕉᖕᓂᒃ ᑐᑭᓕᕇᓂᒃ 
ᐊᖕᒪᖢᖅᖢᑎᒃ ᑕᑯᓯᒪᓕᖅᐲᑦ?

ᓯᕗᓪᓖᑦ ᐃᓄᐃᑦ ᐱᓇᓱᒃᑎᒻᒪᕆᐅᓚᐅᖅᐳᑦ. 
ᐅᖅᓱᒃᓴᖅᓯᐅᖅᑎᐅᓪᓗᑎᒃ, ᑐᐱᓕᕆᔨᐅᓪᓗᑎᒃ, 
ᐊᓐᓄᕋᔾᔨᐅᖅᑎᐅᓪᓗᑎᒃ ᒥᖅᓱᖅᑎᐅᓪᓗᑎᒃ, ᐊᖑᓇᓱᒃᑎᐅᓪᓗᑎᒃ, 
ᓂᖅᖠᕿᔨᐅᓪᓗᑎᒃ. ᖁᑦᑎᒃᑐᒥ ᐊᓐᓇᐅᒪᓇᓱᖕᓂᖅ ᓂᕆᔾᔪᑎᒃᓴᓂᒃ 
ᐊᒥᓕᕆᓂᕐᓗ ᓴᓇᕐᕈᑎᖃᕆᐊᖃᕐᒪᑦ; ᐊᖑᓇᓲᑎᖃᕆᐊᖃᖅᖢᑎᒃ, 
ᓴᒃᑯᓂᒃ, ᐱᓯᒃᓯᓂᒃ, ᐅᓈᕐᓂᒃ, ᐱᓚᒍᑎᓂᒡᓗ; ᒥᑭᒋᐊᕆᐊᖃᖅᖢᑎᒡᓗ 
ᐃᖃᓗᒐᓱᒍᓐᓇᐅᑏᓪᓗ; ᓂᕿᓕᐅᕈᑏᓪᓗ; ᓴᓕᒎᑏᓪᓗ ᕿᓯᖕᓄᑦ; 
ᓴᕕᒃᓴᓪᓗ ᐊᒥᓕᕆᔾᔪᑏᑦ ᐊᓐᓄᕌᒃᓴᓄᑦ, ᒥᖅᑯᑎᖃᕆᐊᖃᕆᓪᓗᑎᒡ, 
ᑕᒪᒃᑯᐊᕈᓘᔮᓗᐃᑦ.

ᓯᕗᓪᓖᑦ ᐃᓄᐃᑦ ᓴᓇᕐᕈᑎᒃᓴᖏᓐᓂᒃ ᓴᓇᖃᑦᑕᖅᑐᕕᓃᑦ, 
ᓴᓇᔾᔪᑎᖏᓪᓗ ᐃᓕᓴᕆᔾᔪᑎᐅᓪᓗᑎᒃ  ᓴᓇᐅᒃᑲᒥᑎᒍᑦ. 
ᓴᕕᖏᑦ, ᐱᓯᒃᓯᖏᑕ ᖃᕐᔪᖏᑦ ᐱᓚᒃᑑᑎᖏᓪᓗ ᑲᒪᓇᖅᑐᒥᒃ 
ᒥᑭᑦᑑᑎᑯᓘᖕᒪᑕ ᓴᓇᑦᑎᐊᖅᓯᒫᓗᒃᖢᑎᒡᓗ ᐃᒡᓗᒌᑦᑎᐊᖑᓪᓗᓂᓗ 
ᐃᐱᖕᓴᐅᑎᖏᑦ, ᐅᔭᖅᑲᓂᒡᓗ ᓴᒃᑯᓕᐅᖅᓯᒪᓪᓗᑎᒃ. 
ᓴᓇᑦᑎᐊᖅᓯᒪᓂᖏᑦ ᐃᔾᔪᐊᒐᒃᓴᐅᖏᑦᑐᑦ ᓴᓇᖅᑲᒪᓂᖏᑦ 

ᐅᔭᖅᑲᒧᑦ ᒥᑭᒃᑑᑎᑯᓗᖕᓂ ᑲᓱᐊᖅᓯᒪᓪᓗᓂ. ᐃᑦᑕᕐᓂᓴᓕᕆᔨ ᐲᖃ 
ᓯᒃᓕᐊᑐᒫᓐ ᐅᖃᓚᐅᕐᑐᖅ ᐅᖃᓕᒫᒐᕐᒥᓂ ᓂᐲᑦ ᐅᔭᕋᖕᒥ ᑖᑯᐊ 
ᓴᓇᑎᐊᕐᓯᒪᔪᑦ ᐊᖕᒫᑦ ᓲᕐᓗ ᓴᓇᖑᐊᕐᑎᒪᕆᖕᒧᑦ ᓴᓇᔭᐅᓯᒪᔪᑦ. 
ᓯᕗᓪᓖᑦ ᐃᓄᐃᑦ ᐊᔪᖏᑦᑐᒻᒪᕆᐊᓘᓚᐅᖅᑐᑦ ᓄᑕᕋᐅᓂᕐᒥᓂᒃ 
ᐃᓕᓐᓂᐊᖅᓯᒪᔪᒃᓴᐅᔪᕕᓃᑦ. ᓇᓂᓯᓇᓱᒋᐊᒃᓴᖅ ᓴᓇᕐᕈᑎᓕᐅᕈᑎᒥ  
ᖃᐅᔨᒪᑦᑎᐊᕆᐊᖃᓚᐅᖅᐳᑦ - ᐅᔭᕋᖅᑕᖃᐅᓪᓚᕆᓚᐅᖏᒻᒪᑦ 
ᑭᐊᑐᓪ ᑕᓯᐅᑉ ᖃᓂᒋᔮᖓᓂ. ᑕᐅᖅᓰᖃᑦᑕᖅᑐᕕᓃᖅᑲᐃ ᐊᓕᒍᕐᓂᑦ, 
ᓄᓇᖏᑕᓘᓐᓃᑦ ᑕᐅᖅᓰᖃᑎᖃᖅᐸᒃᖢᑎᒃ.

ᓴᕕᓕᐅᕐᓂᐊᕐᓗᓂ ᐅᔭᖅᑲᒥ ᖃᐅᔨᒪᑦᑎᐊᕆᐊᖃᕐᓇᕐᒪᑦ 
ᖃᓄᐃᓕᖓᔪᓂᒃ ᓇᒦᓐᓂᖏᓐᓂᒡᓗ. ᑐᑭᓯᐅᒪᓗᑎᒡᓗ 
ᖃᓄᖅ ᓴᓇᔭᐅᕙᖕᒪᖔᑕ ᓯᖁᒥᓴᕋᐃᒻᒪᖔᑕᓗ, 
ᖃᐅᔨᒪᑦᑎᐊᕐᓗᓂᓗ ᑎᓯᔪᒧᑦ ᐊᑐᖅᑕᐅᔪᓐᓇᕐᓂᖏᓐᓂᒃ 
ᐃᐱᒃᓯᕕᖃᑦᑎᐊᕆᐊᖃᕆᓪᓗᓂᓗ. ᓴᓇᔭᐅᓯᒪᔪᑦ 
ᑲᓱᐊᕐᓗᒍᓗ ᓯᖁᓪᓗᖅᐸᓪᓕᐊᓗᒍᓗ ᓯᓇᕐᔪᖃᓕᕐᓂᐊᕐᒪᑦ. 
ᑲᓱᐊᖅᑕᐅᓂᑯᕕᓂᐊᓘᔪᒃᓴᐅᓚᐅᖅᐳᑦ.

ᓯᐊᕐᓇᕈᔪᒃ ᓴᑰᑉ ᓄᕗᖓ
ᐊᔾᔨᓕᐅᖅᑐᕕᓃᑦ: ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ

ᓴᓇᕐᕈᑎᕋᓛᓕᐅᖅᑏᑦ

ᒥᑭᑦᑑᓂᖏᑦ ᓴᓇᕐᕈᑏᑦ ᐃᓕᓴᕆᔭᐅᔾᔪᑎᐅᓛᖑᕗᑦ ᓯᕗᓪᓖᑦ ᐃᓄᖏᓐᓂᒃ ᐃᑦᑕᕐᓂᓴᒃ, 

ᐅᑭᐅᖅᑕᖅᑐᒥ ᑖᒃᑯᐊ ᐅᑭᐅᖅᑕᖅᑐᒥ ᒥᑭᑦᑏᑎᓂᒃ ᓴᓇᕐᕈᑎᓕᐅᖅᑎᐅᓚᐅᕐᒪᑕ.

ᐱᕈᔨᕖᑦ, ᑕᑯᔭᑎᑐᑦ, ᐊᓐᓇᐅᒪᔾᔪᑎᐅᕙᓚᐅᕐᒪᑕ ᖁᑦᑎᒃᑑᑉ 
ᐅᑭᐅᖅᑕᖅᑐᖓᓂᕐᒥᐅᓄᑦ. ᕿᖕᓂᖃᕐᕖᑦ ᐊᑐᖅᑕᐅᕙᒃᖢᑎᒃ, 
ᓂᕿᑦᑎᐊᕙᑐᕈᑕᐅᓕᖅᖢᑎᒃ ᓂᕿᒃᓴᖃᑦᑎᐊᖏᑎᓪᓗᒍ 
ᐊᓐᓇᒍᑕᐅᕙᓚᐅᖅᑐᖅ ᐊᖑᓇᓱᒡᕕᖃᑦᑎᐊᖏᑎᓪᓗᒍ. ᐊᓐᓇᐅᒪᓂᒃ 
ᐱᕕᑐᐊᑦᑎᐊᒥᓄᑦ ᐊᑐᖅᑕᐅᓚᐅᖅᑐᑦ.

ᑭᐊᑐᓪ ᐅᒥᖕᒪᑦ ᓂᕐᔪᑎᑐᐊᖑᓚᐅᖏᒻᒪᑕ ᑭᐊᑐᓪ ᑕᓯᐅᖓᑕ 
ᓄᓇᖓᓂ. ᑎᓱᐊᔪᑦ ᐃᖃᓗᐃᑦ, ᐅᖃᓖᑦ, ᑐᑦᑐᐃᑦ ᐊᒪᓗ ᑎᖕᒥᐊᑦ 
ᑕᐃᑲᓂᖃᑕᓚᐅᖅᑐᑦ ᐅᓗᒥᑎᑐᑦ.

ᑕᕆᐅᕐᒥᐅᑦ ᐃᓂᖏᓐᓂᒃ ᕿᑭᖅᑕᕐᒥ ᑕᑯᔭᐅᔪᓐᓇᕐᒥᔪᑦ, ᐊᒥᓱᑦ 
ᐃᒪᕐᒥᐅᑕᑦ ᓴᐅᓂᕕᓂᖏᑦ ᑕᑯᔭᒃᓴᐅᔪᑦ, ᖃᐅᔨᔾᔪᑎᐅᔪᑦ 
ᑐᕙᖃᖏᓐᓂᕐᒥᒃ ᐊᓐᓇᒍᑎᖃᕐᕕᖃᕐᓂᖏᓐᓂᒃ ᐊᐅᒃᑲᕐᓂᕐᓂᒃ, 
ᓇᑦᑎᖃᐅᖅᑐᑦ, ᐊᐃᕕᖃᐅᖅᑐᑦ ᕿᓚᓗᒐᖃᐅᖅᑐᓪᓗ 
ᑎᖕᒥᐊᖃᐅᖅᖢᓂᓗ ᐅᐱᕐᖓᒃᓵᒃᑯᑦ. ᐊᐅᒃᑲᕐᓃᑦ ᕿᑭᖅᑕᐅᑉ 
ᓄᓇᖓᑕ ᓯᑯᖓᓃᒻᒪᑕ ᑕᑯᔭᐅᔪᓐᓇᖅᑐᑦ.

ᓄᓇᒥᐅᑕᐅᓂᖅ

ᓯᕗᓪᓖᑦ ᐃᓄᐃᑦ ᐃᓂᕕᓂᖏᑦ ᑕᑯᔭᐅᔪᓐᓇᖅᑐᑦ ᑭᐊᑐᓪ 

ᑕᓯᐅᖓᑐᑦ, ᑕᑯᔭᐅᔪᓐᓇᖅᑐᓪᓗ ᕿᑭᖅᑕᒥ ᖃᐅᔨᒪᕙᐅᖏᑦᑐᑦ 

ᐃᓅᖃᑎᖃᕐᓂᕐᒪᖔᑕ. ᐊᐅᓪᓚᑲᑕᖃᑦᑕᕐᓂᖅᐳᖅᑲᐃ, ᐊᑕᐅᓯᕐᒥᒃ 

ᓄᓇᖃᑯᑖᖃᑦᑕᖅᑐᒃᓴᐅᕗᑦ ᐊᑯᓂ ᕿᓚᒥᓘᓐᓃᑦ ᑭᐊᑐᓪ 

ᑕᓯᕐᒥᒃ ᖃᐅᔨᒪᖏᑦᑐᒍᑦ.

ᐃᓂᑐᖃᕕᓂᖅ
ᐊᔾᔨᖑᐊᖅ: ᑲᓇᑕᐅᑉ ᒥᕐᖑᐃᖅᓯᕕᖓ 8

ᓂᕿᓄᑦ ᕿᖕᓂᕖᑦ ᖁᓈᓂ ᑭᐊᑐ ᑕᓯᐅᑉ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᓄᖅᑲᕐᕕᒃ 7

ᖃᐅᔨᒪᕖᑦ?



ᓯᕗᓪᓖᑦ ᐃᓄᐃᑦ ᐊᓯᐅᓚᐅᖏᑎᓪᓗᖏᑦ ᑕᒫᖓᑦ. ᐃᓂᒋᔭᒥᖕᓂᑦ 
ᑑᓕ ᐃᓄᐃᑦ ᓅᓚᐅᖅᓯᒪᕗᑦ ᑭᐊᑐᓪ ᑕᓯᐅᑉ ᖃᓂᒋᔮᓄᑦ. 
ᐃᑦᑕᕐᓂᓴᓕᕆᔨᒃᑯᑦ ᐅᒃᐱᕈᓱᒃᑐᑦ ᓯᕗᓪᓖᑦ ᐃᓄᐃᑦ ᑑᓕ ᐃᓄᐃᓪᓗ 
ᐊᑕᐅᓯᕐᒦᓚᐅᖅᓯᒪᖏᑦᑐᑦ. ᐅᓪᓗᖏᓐᓂᒃ ᖃᐅᔨᓴᖅᑕᐅᖕᒪᑕ 2000 
ᐊᑯᓐᓂᒌᓂᒃ ᑕᐃᑯᖓᖅᓯᒪᓂᑰᓂᖏᓐᓂᒃ.

ᖃᐅᔨᒪᔪᑦ ᑑᓕ ᐃᓄᐃᑦ ᓄᓇᒋᕙᒃᑕᖏᑦ ᑕᑯᔭᐅᒐᔪᒃᓯᒪᖕᒪᑕ 
ᖁᑦᑎᖕᓂᖅᐹᑉ ᑲᓇᑕᐅᑉ ᒥᕐᖑᐃᖅᓯᕕᒐᓂ. 
ᖃᐅᔨᒪᔾᔪᑎᐅᒋᓪᓗᓂ ᑭᐊᑐᓪ ᑕᓯᐅᑉ ᓄᓇᖓ ᑕᒪᐃᓐᓄ 
ᐅᐸᒐᕆᔭᐅᔪᕕᓂᖅ. ᐊᔾᔨᒌᖏᔾᔪᑎᒋᔭᖓ, ᑭᓯᐊᓂ, ᑕᕆᐅᖅ 
ᐅᓕᓯᒪᓂᖅᓴᐅᓚᐅᖅᑐᒃᓴᐅᔪᖅ ᑑᓕ ᐃᓄᐃᑦ ᑕᐃᑲᓃᑎᓪᓗᒋᑦ. 

ᖃᐅᔨᓇᕈᑎᓪᓗᓂ ᑭᐊᑐᓪ ᑕᓯᖓᓂ, ᕿᖕᓂᖃᕐᕕᕕᓃᑦ, 
ᓇᓂᔭᐅᔪᓐᓇᕐᒪᑕ ᓯᒡᔭᖅᐸᓯᖕᒦᓐᓂᖅᓴᐅᓂᖏᓐᓂᒃ.

ᐸᐃᓕᐅ ᐃᓄᐃᑦ ᐃᓚᐅᓪᓗᑎᒃ ᓯᕗᓪᓖ ᐃᓕᖅᑯᓯᖏᑦ 
ᒪᓕᖃᑦᑕᐅᑎᓂᖏᓐᓂᒃ ᖁᑦᑎᒃᑑᑉ ᐅᑭᐅᖅᑕᖅᑐᖓᓂ ᐊᑯᓂᐊᓗᒃ. 
ᖃᐅᔨᓇᕈᑎᖏᑦ ᐊᑐᓐᓂᕇᒃᑐᕕᓃᑦ ᐊᕐᕌᒍᓄᑦ 3000ᓄᑦ  
ᐊᑐᖅᑕᐅᓯᒪᔪᓂᒃ ᐊᓯᐅᑐᐃᓐᓇᓕᖅᖢᑎᒃ, ᖃᐅᔨᒪᓇᖏᑦᑐᑦ 
ᐊᐅᖃᑎᒌᖕᓂᖏᓐᓂᒃ ᐅᓪᓗᒥᒧᑦ.

ᖃᖓ ᖃᓄᑎᒋᐅᓂᖓᓗ

9

ᐱᖓᓱᒃ ᕿᖕᓂᖃᕐᕕᕕᓃᑦ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᖁᓪᓖᑦ ᐅᑭᐅᖅᑕᖅᑐᒧᑦ ᐃᓕᓴᕆᔾᔪᑎᐅᕙᒃᐳᑦ, ᓇᓕᔭᐅᓯᒪᖏᑦᑐᑦ 
ᑭᓯᐊᓂ ᓯᕗᓪᓖᑦ ᐃᓄᐃᑦ ᐃᓂᕕᓂᖏᓐᓂᒃ, ᖁᓪᓖᑦ ᖁᑦᑎᒃᑑᑉ 
ᐅᑭᐅᑦᑕᖅᑐᖓᓂ ᑑᓕ ᐃᓄᐃᑦ ᓇᔪᒐᕆᕙᒃᑕᖏᓐᓂᒃ 
ᑕᑯᔭᒃᓴᐅᓕᑕᐃᓐᓇᓚᐅᖅᑐᑦ. ᐅᖅᓱᕐᒧᑦ ᐃᑯᒻᒪᒃᑕᐅᕙᒃᑐᑦ 
ᓯᑯᒥᓪᓘᓐᓃᑦ ᐊᑐᖅᑕᐅᖃᑦᑕᖅᑐᕕᓃᑦ ᐃᒐᓇᓱᒃᑲᓗᐊᕈᑎᒃ 
ᐊᔪᕐᓇᕋᔭᕐᒪᑦ. ᐅᓪᓗᒥ ᖁᓪᓕᖅ ᓱᓕ ᐃᓄᖕᓄᑦ 
ᐱᒻᒪᕆᐅᒋᔭᐅᖏᓐᓇᖅᐳᖅ ᖃᐅᒻᒪᒍᑎᐅᓚᐅᕐᓂᖏᓐᓂᒃ 
ᐅᖅᑰᔾᔪᑎᐅᓪᓗᑎᒡᓗ ᐃᓄᖕᓄᑦ ᐃᓚᒌᓄᓪᓗ.

ᐱᓇᓱᖕᓂᖏᑦ ᐊᔪᖏᓐᓂᖏᓪᓗ
ᓯᕗᓪᓖᑦ ᐃᓄᖏᑐᑦ, ᑑᓕ ᐃᓄᐃᑦ ᖃᐅᔨᒪᑦᑎᐊᓚᐅᕆᕗᑦ 
ᖃᓄᐃᓕᐅᕆᐊᖃᕐᓂᖏᓐᓂᒃ ᓴᓇᕐᕈᑎᖃᕆᐊᖃᕐᓂᖏᓐᓂᓪᓗ 
ᖁᑦᑎᒃᑐᒥ ᐅᑭᐅᑦᑕᖅᑐᒥᐅᑕᐅᓂᖏᓐᓄᑦ. ᕿᒻᒥᖃᓚᐅᖅᓯᒪᓂᖏᑦ 
ᖃᐅᔨᓇᖅᑐᑦ, ᖁᓪᓕᖃᓚᐅᕐᓂᖏᑦ, ᓴᕕᖃᓚᐅᕐᓂᖏᑦ 
ᐃᒡᓗᓕᐅᕈᑎᒃᓴᓂᒃ, ᐃᒡᓗᖃᓚᐅᕐᓂᖏᓐᓂᒃ ᓄᓇᒥ, ᐊᒪᓗ 
ᑎᕆᒐᓂᐊᓄᑦ ᐳᒡᓚᑏᑦ ᑕᑯᒃᓴᐅᖏᑐᑦ ᓄᓇᖃᖅᕕᕕᓂᕐᓂ 

ᖁᑎᒃᑐᒥ, ᑭᓯᐊᓂ ᑐᓕᒥᐅᑦ ᐃᓄᐃᑦ ᑎᑭᓚᐅᖅᑎᓗᒋᑦ 
ᐱᑕᖃᓕᕐᑐᕕᓃᑦ. ᑑᓕᒥᐅᒃ ᓄᓇᖃᖄᖅᓯᒪᔪᑦ ᓴᓇᖃᑕᖅᑐᕕᓃᑦ 
ᑎᕆᒐᓂᐊᓄᑦ ᐳᓪᓚᑎᓂᒃ, ᑕᓱᑐᓇ ᑕᑯᔭᓯᓂ ᓯᕗᓂᓯᓂ, 
ᑎᕆᒐᓂᐊᒧᑦ ᐃᓯᖅᑕᐅᔪᓇᖅᖢᓂ.

10

ᑎᕆᒐᓂᐊᕋᓱᒡᕖᑦ
ᐊᔾᔨᓕᐅᕆᔪᖅ: ᐹᕐᑉ ᐳᕆᑕᓐ

ᐊᔾᔨᖑᐊᖅ: ©ᓯᑳᑦ ᕗᐊᓴᐃᑦ/ᐳᓚᕋᑦᑐᓕᕆᔨᒃᑯᑦ ᑲᓇᑕᒥ

ᑭᐊᑐᓪ ᑕᓯᐅᑉ ᓯᓚᑖᒍᑦ ᐱᓱᔪᒡᕕᖓᓂ, ᑕᑯᓯᒪᒐᔅᓯ ᐃᓄᐃᑦ 
ᓇᔪᒐᕆᓚᐅᖅᑕᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ; ᓯᕗᓪᓖᑦ 
ᐃᓄᐃᑦ ᑑᓕ ᐃᓄᐃᓪᓗ (ᐃᓄᐃᑦ ᓯᕗᓕᕕᓂᖏᑦ) ᑕᒪᐃᓐᓂ 
ᐊᔪᖏᑦᑐᐊᓘᓚᐅᖅᑐᑦ ᐊᖑᓇᓱᖕᓂᕐᒥᒃ ᕿᓄᐃᓵᕈᓐᓇᕐᓂᕐᒥᒃ 
ᐊᓐᓇᐅᒪᔪᓐᓇᕐᓂᕐᒥᓪᓗ ᐊᔪᖏᓐᓂᓂ ᓄᓇᒥ ᓇᒥᑐᐃᓐᓇ 
ᓄᒃᑕᖃᑦᑕᖅᑐᕕᓃᑦ.

ᖃᐅᔨᓚᐅᖅᓯᒪᔾᔮᖏᑦᑐᒃᓴᐅᔪᒍᑦ ᓯᕗᓪᓖᑦ ᐃᓄᐃᑦ 
ᖃᓄᐃᓕᓐᓂᕐᒪᖔᑕ. ᐊᓯᐅᓚᐅᖅᓯᒪᓂᖏᑦ ᐅᓪᓗᒥᒧᑦ 
ᑲᒪᓇᖅᑐᒃ ᑭᓯᐊᓂ ᐊᔪᖏᑦᑐᐊᓘᓚᐅᖅᓯᒪᔪᑦ; ᐊᓐᓇᐅᒪᓪᓗᑎᒃ 
ᐊᕐᕌᒍᓄᑦ 3000ᓄᑦ ᓄᓇᕐᔪᐊᒥ ᐊᓐᓇᐅᒪᕕᒃᓴᐅᖅᑰᔨᖏᑦᑐᒥᒃ. 
ᓂᕿᓯᐅᕈᓐᓇᕐᓂᖏᑦ, ᓴᓇᕐᕈᑎᓕᐅᕈᓐᓇᕐᓂᖏᑦ, 

ᐊᓐᓄᕋᔾᔨᐅᕈᓐᓇᕐᓂᖏᑦ ᐅᖅᑯᐊᖃᕐᕕᓕᐅᕈᓐᓇᕐᓂᖏᑦ. 
ᑕᒪᐃᓐᓂᓕᒫᖅ ᐅᓪᓗᒥᒧᑦ ᑎᑭᐅᑎᕗᑦ.

ᕿᒻᒪᑯᕕᓃᑦ ᓯᕗᓪᓖᑦ ᐃᓄᐃ ᑑᓕ ᐃᓄᐃᓪᓗ ᓴᖅᑭᔮᖅᑎᑦᑎᖕᒪᑕ 
ᐊᔪᖏᑦᑐᐊᓘᓂᖏᓐᓂᒃ ᐊᓐᓇᐅᒪᔪᓐᓇᕐᓂᖏᓐᓂᒡᓗ ᐊᓄᕆᒃᑳᓘᖕᒥ 
ᐅᑭᐅᖅᑕᖅᑐᒥ. ᖃᖓᑭᐊᕐᖓᐃ ᑐᑭᓯᔭᐅᓛᖅᐳᑦ. ᑐᑭᓯᔭᐅᓐᓂᖅᐸᑕ, 
ᐅᓂᒃᑳᖑᕗᑦ ᕿᒪᒃᓯᒪᓂᑯᖏᑎᒍᑦ ᑭᓯᐊᓂ ᐅᔭᖅᑲᓪᓗ 
ᐊᑐᖅᓯᒪᔭᖏᑦ, ᐊᒃᑐᖅᑕᐅᓚᐅᖅᓯᒪᖏᑦᑐᑐᖃᑦ ᐃᓅᓯᖏᓐᓂᒃ 
ᐅᓂᒃᑳᖅᓯᒪᔪᑦ. ᐱᖅᑯᓯᖏᑦ ᓴᐳᑎᒋᐊᕐᓗᑎᒍᑦ ᓴᐳᔾᔭᐅᔭᕆᐊᓖᑦ 
ᑭᖑᕚᖏᓐᓄᑦ ᐃᓕᓐᓂᐊᖃᑕᐅᔪᓐᓇᕐᓂᐊᕐᒪᑕ ᖁᑦᑎᖕᓂᖅᐹᑉ 
ᑲᓇᑕᐅᑉ ᒥᕐᖑᐃᖅᓯᕕᖓᓂ.

ᓯᕗᓪᓖᑦ ᐃᓄᐃᑦ ᐊᓯᐅᓂᖏᑦ

ᖃᐅᓱᐃᑦᑐᒥ ᐊᒡᓚᒡᕕᒃ ᐃᖃᓗᐃᑦ ᐊᒡᓚᒡᕕᒃᑐᓴᕆᐊᕐᕕᒋᒃᑭᒃ ᖁᑦᑎᖕᓂᖅᐹᑉ 
ᑲᓇᑕᐅᑉ ᒥᕐᖑᐃᖅᓯᕕᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ 
ᐃᑭᐊᖅᑭᕕᕗᓪᓘᓐᓃᑦ ᑕᑯᒋᐊᕐᓗᒍ: 
parks.canada.ca/quttinirpaaq

ᑐᑭᓯᒋᐊᒃᑲᓐᓂᕈᒪᒍᕕᑦ ᑐᓴᕆᐊᕐᕕᐅᔪᓐᓇᖅᑐᑦ

ᐊᕗᖓᑲᓪᓚᒃ  ᑕᑯᓇᖅᑐᖅ  ᐊᒻᒧᑦ ᑭᐊᑐ ᑕᓯᖅ, ᒥᒃᑖᓄᓪᑦ 
ᐊᒪᓗ ᐃᐅᕗᐊᔅ ᑰᖓ ᐊᒪᓄ ᑕᐃᑯᕆᕕᐅᐊᑦ

ᐊᔾᔨᖑᐊᖅ: ᕋᐃᐊᓐ ᕋᐃ

(867) 975-4673

nunavut.info@pc.gc.ca

(867) 252-3000

nunavut.info@pc.gc.ca

http://parks.canada.ca/quttinirpaaq
mailto:nunavut.info%40pc.gc.ca?subject=
mailto:nunavut.info%40pc.gc.ca?subject=

